
Rezyume 

Maqalada Ózbekstan Respublikasınıń xalıqaralıq shólkemler hám shet-el 

mámleketlikleri menen turizm tarawında baylanıslar ornatıwı hám rawajlandırıwı, 

mámleketimizge turistler aǵımınıń kirip keliwin kóbeytiw, turistlerge xizmet 

kórsetiw ushın barlıq jaġdaylardı jaratıw, xizmet kórsetiwdiń sapası hám 

mádeniyatın asırıw, turistlerdiń qawipsizligin támiyinlew, turistik industriyanı 

shólkemlestiriw hám rawajlandırıw, taraw boyınsha kadrlar tayarlaw menen 

baylanıslı qatnasıqlardı tártipke salıwshı huqıqıyekonomikalıq baza jaratılǵanlıǵı 

kórsetilgen. 

Tayansh sózler: diversifikaciya, isbilermenlik, standart, sheriklik, tájiriybe, 

huqıqıy tiykarlar, qawipsizlik, huqıqıyekonomikalıq baza. 

 

Rezyume 

Мақолада Ўзбекистон Республикасининг халқаро ташкилотлар ва 

хорижий давлатлар билан туризм соҳасида алоқалар ўрнатиши ва 

ривожлантириши, мамлакатимизга туристлар оқимининг кириб келишини 

кўпайтириш, туристларга хизмат кўрсатиш учун барча шартшароитларни 

яратиш, хизмат кўрсатиш сифати ва маданиятини ошириш, туристлар 

хавфсизлигини таъминлаш, туристик индустрияни ташкил қилиш ва 

ривожлантириш, соҳа бўйича кадрлар тайёрлаш билан боғлиқ муносабатларни 

тартибга солувчи ҳуқуқийиқтисодий база яратилганлиги ёритилган. 

Таянч иборалар: диверсификация, тадбиркорлик, стандарт, ҳамкорлик, 

тажриба, ҳуқуқий асослар, хавфсизлик, ҳуқуқийиқтисодий база. 

Резюме 

В статье обсуждается то, что международный туризм в современном мире 

является частью мировой экономики и сформировавшейся индустрией. Для того, 

чтобы туристическая сфера Узбекистана вошла и достойно представляла нашу 

страну в мировом туризме, необходимо соответствовать всем международным 

требованиям в области международного права и инфраструктуры туризма. 

Ключевые слова: диверсификация, предпринимательство, координация, 

стандарт, сотрудничество, безопасность, опыт, нормативноправовая база. 

Summary 

The article discusses that the fact that international tourism in the modern world 

is part of the global economy and a rapidly growing industry. Also the tourism sector 

of Uzbekistan is switching to the global scale and adequately representing our country in 

the world tourism. In addition, it must meet all international requirements in the field of 

international tourism. 

Keywords: diversification, entrepreneurship, coordination, standards, 

cooperation, experience, regulation. 

 

Turizm industriyası sayaxatshılar menen baylanıslı logistikalıq xızmetlerdi 

shólkemlestiriw hámde ámelge asırıwdı talap etiwshi subyektlerdiń jumısı menen 

baylanıslı sociallıq, ekonomikalıq, mádeniyaġartıwshılıq, siyasıy hám basqada 

qatnasıqlardı óz ishine alıwshı sistema bolıp tabıladı. Turizmdi shólkemlestiriw 

hám ámelge asırıw processinde subyektler arasında hár qıylı qatnasıqlar payda 

boladı, talqılanadı hám optimal sheshim qabıllanadı. Turizm industriyasında 

mámleketler menen mámleketler, mámleketler menen xalıq aralıq shólkemler, 

belgilengen tártipte dizimge alınǵan hám turistlik xizmet kórsetiw huqıqına iye, 

licenziyası bolǵan kárxanalar, mákeme hám shólkemler, turistlerge xızmet 

kórsetiwshi mıymanxanalar, turism kompleksleri, kempingler, moteller, 

pansionatlar, ulıwma awqatlanıw, transport kárxanaları, mádeniyaġartıwshılıq, 

sport máskánları, sayaxatshılar, turistlik topar basshıları, eksstulya jetekshileri, 

sayaxatshılardiń qawipsizligin támiyinlew xızmeti qánigeleri, turistlerdiń 

huqıqların qorǵawshı mákemeler, shólkemler hám basqa subyektler arasındaġı 

munásebet processleri bolıp tabıladı. 

 Turizm industriyasında xalıqaralıq turizm menen baylanıslı bolġan 

munásebetlerdi jolǵa qoyıwshı normalardı eki úlken toparġa bólıp qaraymız: 

- turizm industriyasında xalıqaralıq huqıqıy normalar - Pútkil dúnya júzlik 

turizm shólkeminiń ustavi, turizmge tiyisli deklaraciya, konvenciya hám bitimler; 

- turizm industriyasınıń óz-aldına alınǵan mámlekettiń milliy nızamshılıq 

normaları – turizmge tiyisli nızamlar hám nızamastı hújjetleri normalari. 

Turizm industriyasında xalıqaralıq hám milliy huqıq normaları turistlik 

munasábetler obyektlerdiń huqıqıy mártebesi, turistlik iskerliginiń tiykarǵı 

baǵdarları, turizm xızmetlerdiń túrleri, turizm tarawındaġı mámleketlerararalıq 

qatnasıqlarınıń tiykarǵı principleri, mámleketleraralıq baylanıslardıń túrleri, 

mámleketlik siyasattıń zárúrli baǵdarları, mámleket shólkemleriniń kepillikleri, 

turistlerdiń hám sayaxatshılıq iskerligi subyektleriniń huqıq hám minnetlemeleri, 

turistlerdiń qáwipsizligin támiyinlewdiń shólkemlestiriwhuquqiy kepillikleri, 

turizm haqqındaġı xalıqaralıq hám milliy huqıqıy hújjetlerdi buzǵanlıġı ushın 

juwapkerliktiń túrlerin belgilep beredi, tártipke saladı. 

Turizm industriyasında mámleketleraralıq qatnasıqlardı tártipke salıwshı 

zárúrli xalıqaralıq huqıqıy derek – Jáhán turistlik shólkeminiń (JTSH) ustavı bolıp 

tabıladı. JTSH ustavı 1970-jıldıń 27-sentyabrinde Madridte qabıl etilgen, 51 

mámleket tárepinen ratifikaciyalanġannan keyin 1974-jıldıń 1-noyabrinen baslap 

tolıq kúshke engen. 

Búgingi kúnde shólkemge 160 tan artıq mámleket aǵza bolıp, Ózbekstan 

Respublikası 1993-jıldan bul shólkemge aǵzalıqqa qabıllanġan. 2004-jılda 

Samarqant qalasında JTSHnıń Ullı Jipek Jolı boyınsha regionlıq Orayı dúzildi. 

2014-jıldıń 13 oktyabr kúnleri Samarqantta Shólkemniń atqarıw komitetiniń 

99sessiyası bolıp ótti. 

Ózbekstan Respublikası shólkemniń haqıyqıy aǵzası (shólkemniń 

associativlik hám qosılǵan aǵzaları da bar) túrinde onıń ustavı boyınsha belgilengen 

barlıq minnetlemelerdi óz jueapkershiline aldı hám onda aǵzalarǵa berilgen 

huqıqlarınan nátiyjeli paydalanıp atır. 

Ózbekstan Respublikası JTSHniń haqıyqıy aǵzası túrinde joqarıdaġı 

xalıqaralıqhuquqiy hújjetlerdiń qaǵıydaların qabıllap, olardı óziniń milliy 

nızamshılıǵına engiziw hám olardıń talapların esapqa alıp turizm tarawında milliy 

nızamshılıq bazasın jaratıw. Atap aytqanda, 1999-jıl 20-avgustda Ózbekstan 

Respublikasınıń «Turizm haqqında»ǵı Nızamı qabıllandı. Keyinirek bul nızamǵa 

ózgerisler hóm qosımshalar kiritildi, onıń tiykarında hám orınlanıwın támiyinlew 

maqsetinde onshaqlı nızamastı hújjetler qabıllandı. Búgingi kúnde «Turizm 

haqqında»ǵı nızam JTSHnıń ustav talaplarına tolıq sáykes keledi. JTShnıń 

Ustavına qaray onıń tiykarǵı maqseti tómendegiler: 

- ekonomikalıq rawajlanıw, xalıqaralıq kólemde birin-biri ańǵarıw, tınıshlıq 

hám párawanlıqqa, jınısı, tili hám dinine qaramastan barlıq insanlardıń huqıq hám 

erkinliklerin húrmet etiw hám támiyinlewge úles qosıw ushın dúnya júzinde 

turizmdi qollapquwatlaw; 

- usınday maqsetke erisiwde rawajlanıp atırǵan mámleketlerdiń turizm 

tarawındaǵı máplerine óz aldına itıbar qaratıw; 

- óziniń turizm tarawında jetekshilik ornına iye bolıwı ushın Shólkem 

menen BMSHnıń tiyisli shólkemleri hám qánigelesken organları menen nátiyjeli 

sheriklikti ornatıw hóm onı qollapquwatlaw. 

Bunıń ushın Shólkem BMSHnıń Rawajlandıriw dóstúri sheńberinde ıskerlik 

qatnasıqların ornatıw múmkinshiliklerin izlewi, sonday-aq, dóstúrdiń qatnasıwshısı 

hám atqarıwshı agentligi túrinde onı ámelge asırıwda qatnasıwı kerek. 

JTSH Ustavında Shólkemge aǵzalıqqa qabıllaw hám odan shıǵarıwdıń 

shártleri hám tartibi, aǵzalardıń túrleri, olardıń huqıq hám minnetlemeleri, 

Shólkemniń basqrıw organlarınıń kepillikleri, sheshim qabıllaw tártibi, 

Shólkemniń jeńillik hám immunitetleri belgilep berilgen1. 

Turizm tarawındaǵı xalıqaralıq munasábetler, ornatıw hám rawajlandırıw 

tiykarlarınıń jáne bir xalıqaralıq huqıqıy deregi: «Turizm ushın baylanıslar 

haqqındaǵı Bryussel Konvenciyası» (1970) turizm tarawındaǵı birinshi konvenciya 

bolıp, onday jaǵdayda turizmge tiyisli túsinikler berilgen2. 

JTSHniń Bas Assambleyası tárepinen 1985-jılda onıń 6sessiyasında 

maqullangan «Turizm xartiyası»nda turistlik xızmetler menen shuǵıllanatuǵın 

subyektlermómleketler, turistlik rayonlardıń jergilikli xalıq wákilleri, turizm 

tarawı xızmetkerleri hám turistlerdiń kepillikleri haqqında usınıslar óziniń kórinisin 

taptı. Atap aytqanda, dúnya júzi demalıw huqıqı tán alınǵanlıǵın esapqa alıp 

mámleketlikler ishki hám halıqaralıq turizm haqqındaǵı siyasattı qáliplestiriw hám 

ámelge asırıw kerek. Bunday siyasat jergilikli, aymaqlıq hám xalıqaralıq kólemde 

                                                 
1 http://excursovodweb.ru/ustavvsemirnoyaturistskoy organizatsii vto/ 
2 Устав всемирной туристичиской организации. // Брюссельская конвенция о контрактах на путешествие. 

http://www.twirpx.com/ 

http://excursovod/
http://www.twirpx.com/

turizmdi rawajlandırıw, turizm múmkinshiliklerinen bársheniń paydalanıwın 

támiyinlew, turistlik ortalıqtı qorǵaw, turistlik sananıń ósiwi hám jergilikli xalıq 

penen turistlerdiń baylanısın bekkemlew, turistlerdiń háreketleniw erkinligin, 

olardıń hár qanday kemsitiliwlerine jol qoymaw hámde qáwipsizligin támiyinlew, 

turistlerediń densawlıqtı saqlaw, administrativlik-basqarıw hám yuridikalıq 

xızmetlerge hesh qanday tosıqlarsız múrójót etiwi ushın sharayat jaratıw 

sıyaqlılardı qamtıp alıwı kerek3. 

Turizm boyınsha parlamentlararalıq konferenciyada 1989-jılda qabıllanǵan 

«Turizm boyınsha GAAGA deklaraciya»sı turizm tarawındaǵı xalıqaralıq 

munasábetlerdiń tiykarǵı principlerin ózinde sáwlelendiriwi menen úlken 

áhmiyetke iye boladı. Deklaraciya boyınsha bunday principler tómendegilerden 

ibarat: turizm tarawında birge islesiw, túrli tarawlarda birbirine kómeklesiw, 

mámleketlerdiń jaqınlasıwına erisiw; turizm barlıq mámleketlerdiń 

socialekonomikalıq ósimine kómeklesiwshi nátiyjeli qural bolıw múmkinligi; 

tábiyiy ortalıq hám turistik resurslardı qorǵaw kerekligi; insannıń sayaxat etiwi hám 

qawipsizligin támiyinlew; turistlik rásmiyetshilikti ápiwayılastırıw hám turistik 

xızmetler sapasın jaqsılaw; turistlerdiń qáwipsizligin támiyinlew; terrorizmge qarsı 

gúres boyınsha mámleketliklerdiń birge islewi; turizm tarawın basqarıwǵa 

juwapker organlarǵa keń imkaniyatlar beriw, soǵan sáykes túrde milliy siyasat hám 

xalıqaralıq birge islewdi ámelge asırıw4. 

Yaponiyanıń Osaka qalasında 1994-jılda bolıp ótken turizm boyınsha 

ministrlerdiń xalıqaralıq konferenciyasında qabıllanǵan «Turizm boyınsha Osako 

deklaraciyası»nda xalıqaralıq turizmniń jıl sayın rawajlanıp áhmiyeti asıp 

baratırǵanı, turizm industriyasın rawajlandırıwdıń aktuallıǵı, xalıqaralıq turizmniń 

jámiyetke hám qorshaǵan ortalıqqa tásiri, Jer júzinde tınıshlıqtı támiyinlew hám 

turizmniń óz-ara munasábeti, húkimetler hám xalıqaralıq shólkemlerdiń turizm 

tarawındaǵı roli sıyaqlı máseleler kóterildi5. 

Santyagoda JTSH Bas Assambleyasınıń 13sessiyasında qabıllanǵan 

«Turizmniń global etika kodeksi»nde insanlar hám jámiyetshiliktiń birbirini 

túsiniw hám húrmet etiwindegi úlesi, turistlik biznes qánigelerdiń minnetlemeleri, 

turizmde bolǵan huqıq, turistlik háreketleniw erkinligi, turistlik industriya 

                                                 
3 Хартия туризма. // https//studopedia.ru 
4 гаагская декларация Межпарламентской конферен ции по туризму. http://www.intacadem.ru 
5 Декларация по туризму. // docs.cntd.ru/document/901756803 

http://www.intacadem.ru/

xızmetkerleri hám isbilermenleriniń huqıqları menen baylanıslı qaǵıydalar 

belgilerin berildi6. 

Sonıń menen birge, Kodeksde turizm oz-aldına shaxslar hám jámiyetshiliktiń 

óz múmkinshiliklerinen paydalanıw hám olardı ámelge asırıwdıń bir kórinisi hám 

quralı, turaqlı rawajlanıwdıń zárúrli faktorı, mádeniy miyraslardıń paydalanıwshısı 

hám jaratıwshısı, turistlerdi qabıl etiwshi mámleketler hám jámiyetshilikler ushın 

paydalı ekonomikalıq dereklerdiń biri ekenligi óz aldına jazıp qoyıldı. 

 Ózbekstannıń turizm tarawında shet el mámleketleri menen baylanıslardı 

ornatıw hám rawajlandırıw maqsetinde bir qatar kóp tárepleme shártnamalarǵa 

qosıldı. Atap aytqanda, Ózbekstan Ǵárezsiz Mámleketlikler Doslıq Awqamı 

ortalıǵındaǵı «Turizm tarawında sheriklik haqqında»ǵı Húkimetleraralıq shártnama 

(23.12.1993), «Turizm tarawında ǴMDA qatnasıwshımámleketler sherikliginiń 

tiykarǵı principleri haqqında»ǵı ǴMDA qatnasıwshımámleketleri arasında 

turistlik baylanıslardı rawajlandırıw Koncepciyası (29.10.1994) hám «Turizm 

tarawında ǴMDA qatnasıwshımámleketler sherikligin 2020-jılǵa shekem 

rawajlandırıw strategiyası»n (2017) qatnasıwshı mámleket túrinde imzaladı hám 

olardaǵı turizm tarawında sheriklikti ornatıw, ámelge asırıw hám rawajlandırıw 

boyınsha minnetlemelerdi óz juwapkershiligine aldı. 

Ózbekstan JTSHniń haqıyqıy aǵzası túrinde joqarıda atap ótilgen 

xalıqaralıqhuquqıy hújjetlerdiń qaǵıydaların tán alıp, olardı óziniń milliy 

nızamshılıǵına engiziwge kirdi hám olardıń talapların esapqa alıp turizm tarawında 

milliy nızamshılıq bazasın jarattı. Atap aytqanda, 1999-jıl 20-avgustta Ózbekstan 

Respublikasınıń «Turizm haqqında»ǵı nızamı qabıllandı.  

Nızamnıń 1statyasına qaray onıń maqseti «Turizm tarawındaǵı qatnasıqlardı 

huqıqıy jaqtan tártipke salıw, turistlik xızmetler bazarın rawajlandırıw, sonday-aq, 

turistler hám turistlik xızmet subyektleriniń huqıqları hám nızamlı máplerin 

qorǵawdan ibarat». 

Nızamda oz aldına atap kórsetilgenindey, «Eger Ózbekstan Respublikasınıń 

xalıqaralıq shártnamasında Ózbekstan Respublikasınıń turizm haqqındaǵı nızam 

hújjetlerinde názerde tutilǵannan basqasha qaǵıydalar belgilengen bolsa, 

xalıqaralıq shártnama qaǵıydaları qollanıladı». 

 Nızam menen turizm tarawındaǵı mámleket siyasatınıń tiykarǵı baǵdarları 

                                                 
6 глобалный этический кодекс туризма. // orexka.com 

etip tómendegiler belgilendi: turizm hám turistlik industriyanı rawajlandırıw; 

puqaralardıń sayaxat etiw waqtındaǵı demalıw, erkin háreketleniw hám basqa 

huqıqların támiyinlew; turistlik resurslardan aqılǵa muwapıq paydalanıw hám 

olardı saqlaw; turizm tarawındaǵı normativ bazanı rawajlandırıw; balalar, jaslar, 

mayıplar hám xalıqtıń kem támiyinlengen qatlamları turizmi (ekskursiyaları) ushın 

sharayat jaratıw; turistlik industriyanı rawajlandırıw ushın investiciyalar engiziw; 

isbilermenlik xızmetleri subyektleri ushın turistlik xızmetler boyınsha teń 

múmkinshilikler jaratıw; turistlerdiń qáwipsizligi, olardıń huqıqları, nızamlı 

mápleri hám múlkiniń qáwipsizligin támiyinlew; turizm tarawınıń ilimiy 

támiynatın shólkemlestiriw hám rawajlandırıw; kadrlardı tayarlaw, qayta tayarlaw 

hám olardıń mamanlıǵın asırıw; shet mámleketler hám xalıqaralıq shólkemler 

menen birge islesiwdi rawajlandırıw. 

Ózbekstanda xalıqaralıq turizmdi rawajlandırıw boyınsha xuquqıy hám 

ekonomikalıq tiykarlar jaratıldı. Búgingi kúnde jáhán ekonomikası tájiriybelerinen 

kóriwimizge boladı, t6urizm tarawı mámleketlerdiń ekonomikalıq ósimi, eksport 

dárejesiniń ósiwi nátiyjesinde valyuta túsimleriniń artıwı hámde tólew 

balanslarınıń unamlı ózgerisi, jańa jumıs jaylarınıń jaratılıwı arqalı adamlardıń 

turmıslıq dárejesiniń jaqsılanıwında áhmiyetli faktor bolıp tabıladı. 

Sońǵı jıllardı analizlegende, shet el puqaralarınıń Ózbekstanǵa saparı sońǵı 

jıllarda 14,5 esege yamasa 2002-jıldaǵı 442,1 mıń adamnan 6689,0 mıń adamǵa 

artqan. 2017-jılda sayaxatshılar sanı 2847,9 mıń adamdı quraǵan bolsa, bul 

kórsetkish 2,3 esege artqan. Bunday unamlı ózgerisler mámleketimizde turizm 

tarawın rawajlandırıwǵa qaratılǵan keń kólemli ilajlardıń qısqa múddettegi 

nátiyjesin ańlatadı. 

Jáhán ekonomikasında Ózbekstan turizmin turaqlı rawajlandırıw ushın 

normativhuquqiy hújjetler bazasın rawajlandırıw hám rawajlandırıw, turizm 

tarawın modernizaciyalaw, shet el sayaxatshılarına xalıqaralıq standartlarǵa sáykes 

xızmetler kórsetiwge oz aldına itibar qaratılmaqta, ámeliy ilájlar kórilmekte. 

 Húkimetimiz tárepinen qabıllanıp atırǵan qararlar elimizde turizm tarawın 

jedel rawajlandırıw, tariyxıy hám mádeniy miyraslarǵa húrmet sezimin oyatıw, 

xalıqaralıq standartlarǵa tolıq juwap beretuǵın infrastrukturanı jaratıw, 

mámleketimizdi eń kóp sayaxatshılar keletin mámleketlerdiń birine aylandırıw, 

turizm xızmetlerin eksportın keńeytiw, valyuta túsimlerin hám dáramatlardı 

kóbeytiw, ulıwma alǵanda, turizm tarawınıń ekonomikadaǵı úlesin asırıwdan ibarat 

bolıp, xalıqaralıq bazar larda jetekshi orınlarǵa erisiwge qaratılǵan. 

Sońǵı jıllarda Ózbekstan Respublikası Prezidentiniń turizmdi rawajlandırıwǵa 

arnalǵan tómendegi hújjetleri qabıllandı: «Ózbekstan Respublikasınıń turizm 

tarawın jedel rawajlandırıwdı támiyinlew ilajları haqqında»ǵı 2016-jıl 2-

dekabrdegi Pármanı. Oǵan muwapıq, turizm mámleket ekonomikasınıń 

strategiyalıq tarmaǵı yúrinde belgilendi. Sonday-aq, 20182019 jıllarda turizm 

tarawın rawajlandırıw boyınsha birinshi gezektegi ilajlar pdástúri 2017-jıl 16-

avgusttaǵı qararı menen tastıyıqlandı. 2018-jıl fevral ayında turizmge tiyisli 4 

áhmiyetli hújjet qabıllandı. Bul hújjetler menen tarawda jıynalıp qalǵan 

mashqalalardı sheshiw, turizm potencialın ósiriw boyınsha ahmiyetli bolǵan 

wazıypalar belgilendi, ishki turizmdi jánede rawajlandırıwǵa kóplegen jeńillikler 

jaratıldı7. 

2019-jıldıń 5-yanvarında Ózbekstan Respublikası Prezidentiniń «Ózbekstan 

Respublikasındaturizmdi jedel rawajlandırıwǵa tiyisli qosımsha ilajlar haqqında»ǵı 

PF5611sanlı Pármanı qabıllandı. Bul Párman boyınsha «20192025 jıllarda 

Ózbekstan Respublikasında turizm tarawın rawajlandırıw Koncepciyası» 

tastıyıqlandı. Onda turizm tarawında qolaylı ekonomikalıq sharayatlar hám 

faktorlardı jaratıw boyınsha alıp barılıp atırǵan reformalardıń nátiyjeligin asırıw, 

turizm tarawın jedel rawajlandırıw boyınsha áhmiyetli turatuǵın maqset hám 

wazıypalar belgilew, onıń ekonomikadaǵı ornı hám úlesin asırıw, xızmetlerdi 

diversifikaciyalaw hám olardıń sapasın asırıw hámde turizm infrastrukturasın 

jetilistiriwge úlken itibar qaratılıp ámeliy ilájlar kórilmekte. 

Mámleketimizde turizm tarawın reformalastırıwdıń áhmiyetli baǵdarları 

turizmniń xalıqaralıq talaplarǵa juwap bere alatuǵın materiallıqtexnikalıq bazasın 

jaratıw hám bekkemlewden ibarat. Dúnya júzi ekonomikasında, xalıqaralıq turizm 

bazarlarında turaqlı orın iyelew ushın tiykarǵı itibar miymanxanalar industriyasın 

rawajlandırıwǵa, mıymanxana hám turistlik bazalar, oteller hám kempingler, 

moteller sistemasın keń qurıwǵa, infrastrukturalardı jaratılıwma xuquqıy hám 

ekonomikalıq sharayatlardı jánede keńirek engiziliwi maqsetke muwapıq boladı. 

Sonlıqtan, 20192025 jıllarda ámelge asırıw názerde tutatuǵın Ózbekstan 

Respublikası turistlik ónimdi ishki hám sırtqı turizm bazarlarında alǵa ilgerilewi, 

                                                 
7 20192025 йилларда Ўзбекистон Республикасида туризм соҳасини ривожлантириш Концепцияси.  

Ўзбекистон Республикаси президентининг 2019 йил 5 январдаги пФ5611сонли Фармонига илова 

onıń sayaxat hám demalıw ushın qawipsiz mámleket túrindegi imijin bekkemlewge 

qaratılǵan ilajlar belgilep alınǵan8. 

- Ózbekstan Respublikasınıń birden-bir milliy turizm brendini jaratıw 

hámde oǵan tiykarlanıp hár bir aymaqtıń ayriqsha ózgesheliginen kelip shıǵıp, 

aymaqlardıń turizm brendlerini jaratıw; 

- turaqlı, tiykarınan áhmiyetli hámde baǵdarlawshı turistlik bazarlarǵa 

qaratılǵan milliy turistlik ónimlerdi alǵa súriw boyınsha natiyjeli strategiyasın islep 

shıǵıw; 

- milliy turizm bazarında regiondaǵı eń iri turizm kórgezbeleriniń birin 

shólkemlestiriw maqsetinde tarawdaǵı kórgezbe iskerligin baylanıstırıw hám 

qollapquwatlaw; 

- mámlekette hám shet ellerde imijdi propagandiyalawdı 

reklamamálimleme kompaniyasın júrgiziw; 

- turistlik xarakterge iye xalıqaralıq ilajlarda turizm shólkemleriniń ózi islep 

shıǵarǵan ónimlerdi alǵa súriw boyınsha qatnasın qollap-quwatlaw; 

- respublika boyınsha biypul xızmet kórsetiwshi, sonday-aq bronlaw, 

suvenirler, kitaplar hám turizm kartaları boyınsha maǵlıwmat beretuǵın 

informaciya shaqapshaları sanın kóbeytiw; 

- joqarı turistlik potencialǵa iye bolǵan aymaqlarda qáwipsiz turizmdi 

támiyinlew boyınsha ishki jumıslar shólkemleriniń arnawlı bólimlerin 

shólkemlestiriw, olardı zamanagóy texnika hám transport quralları menen 

támiyinlew. 

Juwmaqlap aytqanda Ózbekstan turizm tarawın rawajlanǵan mámleketler 

menen salıstırǵanda, álbette, bul kórsetkish birqansha tómen esaplanadı. Joqarıdaǵı 

marshrutlar menen bir qatarda respublikamizdıń tábiyiy, ekonomikalıq hám 

tariyxıy potencialınan kelip shıqqan halda turizmniń túrli formaların rawajlandırıw 

zárúrligi kózge taslanbaqta. Sonlıqtan-da, mámleketimiz regionlarınıń ayriqsha 

tábiyiy, ekonomikalıq, tariyxıymadeniy múmkinshiliklerinen kelip shıǵıp, 

turizmniń tómendegi formaların rawajlandırıw, investiciya qosıw, erkin 

ekonomikalıq aymaqlar jaratıw tarawdıń ósiwine túrtki bolǵan edi; 

Diniy (zıyarat) turizmi. Mámleketimizdiń diniy esteliklerge baylıǵı, 

                                                 
8 20192025 йилларда Ўзбекистон Республикасида туризм соҳасини ривожлантириш Концепцияси.  

Ўзбекистон Республикаси президентининг 2019 йил 5 январдаги пФ5611сонли Фармонига илова. 

tariyxtan islam dininiń rawajlanǵan regionlardın biri bolǵanlıǵı turizmniń bul 

formasın nátiyjeli rawajlandırıw múmkinshiligin beredi. Búgingi kúnde Malayziya, 

Indoneziya, Pakistan, Saudiya Arabstanı, Auǵanıstan, Turkiya, Birlesken Arablar 

Amirlikleri sıyaqlı musulman mámleketlerden kelip atırǵan kóplegen turistlerdiń 

túp maqseti respublikamızda ámeldegi diniy ótmishten qalǵan esteliklerdi ziyarat 

etiwden, tanısıwdan ibarat boladı; 

- etnikalıq hám nostalgiya turizmi. Bizge belgili, kóplegen aldınları 

Ózbekstanda jasaǵan yamasa áwladları jasaǵan adamlar búgingi kúnde dúnyanıń 

túrli mámleketlerinde (Saudiya Arabıstanı, Turkiya, ǴMDA mámleketleri, Izrail 

hám basqalarda) jasamaqta. Bul jaǵday respublikamızda turizmniń usınday 

formasın rawajlandırıw ushın qolaylı sharayat jaratadı, jańa turizm marshrutların 

ashadı; 

- ekskursiya hám úyreniw (tarıyxıy) turizmi. Turizmniń bunday túrin 

mámleketimizdiń áyyemgi qalaları - Tashkent, Buxara, Samarqand, Xiva, 

Shaxrisabz sıyaqlı qalalarında rawajlandırıw múmkin. Bul jerde tiykarǵı itibar 

turistlerdi monumental arxitektura obyektleri, tariyxıy estelikler menen jaqınnan 

tanıstırıwǵa qaratılńwı kerek; 

- arxeologiyalıq turizm. Bul turizm formasın Termiz, Quva, Xorezm 

sıyaqlı qalalarda rawajlandırıw maqsetke muwapıq bolıp, onda turistlerdi 

arxeologiyalıq tabilmalar menen tanıstırıw, restavraciya jumıslarına qatnasıwın 

tómiynlew sayaxattıń mazmunli ótiwin támiyinleydi; 

- rekreacionlıq turizm. Turizmniń bul forması dem alıw hám 

salamatlandırıw maqsetlerin názerde tutadı. Onıń basqa turizm formalarınan parqı 

sonda, onda turistler uzaq waqıt dawamında bir qalada boladı, marshrutlardıń sanı 

kem boladı. sonıń menen birge, bul turizm formasında aviaciya transportınan, 

bárinen burın, charter reyslerden keńinen paydalanıladı. Ózbekstanda shıpalı jer 

astı hám mineral suwlardıń bolıwı rekreacion turizmdi rawajlandırıw ushın qolaylı 

jaǵdaylardı payda etedi (Tashkent, Jizzaq wálayatları, Ferǵana oypatlıǵı); 

- sayaxat turizmi. Turizmnıń bunday forması Respublikamızdıń sahra hám 

shóli, tawlardaǵı sayaxat, alpinizm, jol sharayatlarında (poxod) jasawdı názerde 

tutadı; 

- ekzotikalıq turizm. Bunday turizm forması ań awlaw, balıq uslaw, 

teatrlastırılǵan saqnalarda qatnasıw hám basqalardı óz ishine aladı; 

- ekologiyalıq turizm. Bul turizmniń forması turistlerge mámleketimizdiń 

qorıqlanǵan jerleri, tábiyiy baǵları boylap sayaxat etiwge múmkinshilik beredi; 

- konferenc-turlar. Bunday demalıw forması Respublikamızdıń 

mádeniytarixiy orayları menen tanısıw menen birge konferenciyalar, 

simpoziumlarda qatnasıw imkaniyatın beredi. 

 Turizm tarawın reformalawdıń jáne bir zárúrli baǵdarı marketing tarawında 

islerdi aktivlestiriwden ibarat boladı. Búgingi kúnde hár qanday mámlekettiń kúshli 

básekilik sharayatında jáhán turizm bazarına nátiyjeli integraciyalasıwı, básekiles 

ónimler óndirisi marketing izertlewlerdi maqsetke muwapıq jolǵa qoyılıwına 

baylanıslı boladı. 

Dúnyanıń túrli tillerinde Ózbekstan haqqındaǵı maǵlıwmatlardı óz ishine 

alıwshı arnawlı internetportal shólkemlestiriwde Respublikamız turistlik 

múmkinshilikleri haqqındaǵı maǵlıwmatlardı tarqatıwǵa unamlı tásir etedi. Onıń 

áhmiyetli bólegi óz betinshe informaciyalardı jańalap turıwshı turizm regionlıq 

basqarıw organları betleriniń bolıwı maqsetke muwapıq.  

Juwmaqlap aytqanda, házirgi kúnde Ózbekstan Respublikasınıń xalıqaralıq 

shólkemler hám shet el mámleketlikleri menen turizm tarawında baylanıslar 

ornatıwı hám rawajlandırıwı, mámleketimizge turistler aǵımınıń kirip keliwin 

kóbeytiw, turistlerge xizmet kórsetiw ushın barlıq jaǵdaylardı jaratıw, xızmet 

kórsetıw sapası hám mádeniyatın asırıw, turistler qáwipsizligin támiyinlew, 

turistlik industriyanı shólkemlestiriw hám rawajlandırıw, taraw boyınsha kadrlar 

tayarlaw menen baylanıslı munásebetlerdi tártipke salıwshı huqıqıy bazaǵa 

tiykarlanıp jaratıldı.  

Náwbettegi wazıypa turizm tarawındaǵı xalıqaralıq huqıq normaların milliy 

nızamshılıǵımǵızǵa implementaciyalaw jumısların dawam ettiriw, shet el 

mámleketlikleri menen bul tarawdaǵı baylanıslardı rawajlandırıw hám mazmunın 

bayıtıwdıń huqıqıy tiykarların jánede bekkemlew, turizm tarawında úlken 

jetiskenliklerge erisken mámleketlerdiń nızamshılıǵın úyreniw hám olardıń unamlı 

tájiriybesinen milliy nızamshılıǵımızdı rawajlandırıwda sın kózqarastan 

paydalanıw, turistlerge xızmet kórsetiwshiler, turisltik toparlar basshıları hám 

ekskurciya jetekshilerin tarawǵa tiyisli huqıqıy bilimler menen qurallandırıwdıń 

shólkemlestirilgen ilájların kóriw, turizm tarawındaǵı kadrlarǵa tereń huqıqıy bilim 

beriw, turizm huqıqı tarawında ilimiyizertlew islerin ámelge asırıw, xalıqaralıq 

hám milliy huqıqıy normalarǵa túsindiriw kórsetpeler jazıw, oqıwlıqlar hám oqıw 

qóllanbalar jaratıw hám baspadan shıǵarıw, taraw xızmetkerleriniń 

huqıqıyekonomikalıq sanasına hám mádeniyatın kóteriw maqsetinde olardı qayta 

tayarlaw hám mamanlıǵın asırıwdı shólkemlestiriw. 

